
Azərbaycanın ləzgi alimlərinin
siyahısına bu yaxınlarda yeni ad
əlavə olunmuşdur. Respublika

Nobel İnformasiya Mərkəzinin sədri
Bəybala Ələsgərovun adı. 1954-cü ilin
mayın 10-da Qusar rayonunun Köhnə
Xudat Qazmalar kəndində anadan
olmuş Ələsgərov Bəybala Aydabala
oğlu Qusar şəhər 1 saylı orta məktəbi-
ni bitirib, Bakıdakı Xəzər
Gəmiçiliyinin “Paris kommunası”
gəmi təmıri zavodunda əmək
fəaliyyətinə başlamışdır. Burada fəh-
ləlikdən növbə rəisi vəzifəsinədək
yüksəlmiş, zavodun partiya təşkilatı-
na, müxbir postuna, təbiəti mühafizə
cəmiyyətinə rəhbərlik etmişdir.

1976-1982-ci illərdə Azərbaycan
Dövlət Universitetində təhsil almış,
oranı bitirdikdən sonra M.F.Axundov
adına Azərbaycan Dövlət
Kitabxanasında metodist, redaktor,
böyük redaktor, aparıcı mütəxəssis,
bölmə müdiri vəzifələrində
çalışmışdır. B.Ələsgərov 1988-1992-
ci illərdə Moskva Dövlət Mədəniyyət
İnstitutunun aspiranturasında təhsilini
davam etdirmişdir. O, keçmiş Sovet
İttifaqının ilk kitabxana-klub sistemi-
nin metodikasının nəzəri cəhətdən
hazırlanmasında iştirak etmiş, həmin
sahə ilə bağlı elmi axtarışlar aparmış,
ölkənin bir sıra şəhərlərində çıxan
nüfuzlu jurnallarda elmi məqalələrlə
çıxış etmişdir.

Bəybala Ələsgərovun respub-
likamızda və xarici ölkələrdə 250-
dən çox məqaləsi çap olunmuşdur.
O, həmçinin 15-dən çox elmi-
metodiki vəsaitin (“Şəmsi
Bədəlbəyli - 90”, “Paşa Qəlbinur -
50”, “Boyalarda yaşayan ömür”,
“Nizami Cəfərov - 50”, “Sədaqət
Kərimova - 50”, “Elçin - 60”,
“Müdriklik zirvəsinə gedən yol”), o
cümlədən irihəcmli (“Elçin”,
“Hidayət”, “Zahid Xəlil”, “Sədaqət
Kərimovanın həyat və yaradıcılığı”,
“Görkəmli din xadimi, sülhməramlı
elçi”) biblioqrafik vəsaitlərin müəlli-
fidir. Onun qələmindən “Zəngəzurda
doğuldum”, “31 mart azərbaycan-
lıların soyqırım günüdür”, “Zamanın
sınaqlarından ömrə açılan yol”,
“Qusarın şanlı övladları” adlı mono-
qrafiyalar da çıxmışdır. B.Ələsgərov
həmin kitabları beynəlxalq standart-
lara uyğun qələmə almış, ABŞ,
İngiltərə, Almaniya, Türkiyə və MDB
ölkələrinin təcrübəsinə əsaslanmışdır.

1993-cü ildə Ümumdünya Nobel
Mükafatları Komitəsinin Beynəlxalq
Nobel İnformasiya Mərkəzinə üzv,
1996-cı ildən həqiqi üzv seçilmiş ilk
Azərbaycan vətəndaşı olan B.
Ələsgərov bu qurumda respublikamızı
layiqincə təmsil edir. O, ABŞ,
İngiltərə, Almaniya və Rusiyadan
sonra dünyada beşinci olan
Azərbaycan Nobel İnformasiya

Mərkəzinin yaradıcısı və rəhbəridir.
1996-cı ildə Beynəlxalq Nobel

İnformasiya Mərkəzinin xüsusi
medalına layiq görülmüşdür.

2013-cü ildə Beynəlxalq Nobel
İnformasiya Mərkəzinin vitse-prezi-
denti seçilmişdir. O, Respublika
Yazıçılar və Jurnalistlər Birliklərinin
üzvüdür. “Samur” Ləzgi Milli
Mərkəzi idarə heyətinin üzvü,
Respublika Ağsaqqallar Şurasının
üzvü kimi ictimai vəzifələrdə də
çalışır.

Bəybala Ələsgərovu elmlər doktoru
adı alması münasibətilə təbrik edir,
ona yeni-yeni müvəffəqiyyətlər arzu
edirik.

“SAMUR” LƏZGİ MİLLİ
MƏRKƏZİNİN İDARƏ HEYƏTİ

Жегьилрин меркез
Интернетда сес гунин нетижада Къуба

шегьер 2014-йисан “Жегьилрин меркез” хкя-
нава. Хкягъунин мярекатда иштирак авур 575
агъзур касди genclerpaytaxti.az сайтина и тlварц-
lиз Къуба район лайихлу тирди къалурна. И
хкягъун “Азербайжандин жегьилар 2011-2015-
йисара” тlвар ганвай гьукуматдин программадив

кьадайвал кьиле тухванвайди я. Азербайжандин
жегьилрин ва спортдин министрдин заместитель
Интикъам Бабаева и йикъара Къуба шегьердин
гъалибвилин лишан тир куьлег районда талукь
идарадиз регьбервал гузвай Мустафа
Нугьбалаевав вугана.

Мад са телеканал
Азербайжандин Милли Телевидение ва Радио

Советдин цlийи телеканал алай йисан эхирдалди
кардик кутада. Им вири республикадин телеканал
жеда. Ада кьилди Азербайжандин регионра кьиле
физвай вакъиайрикай малуматар гуда. Цlийи
телеканалдихъ авсиятда конкурс тешкилнава ва
герек тир документар кьабулнава. Ана кlвалахун
патал алакьунар авай кадриярни хкязава.
Телеканалди марагълу проектар кьилиз акъудда.

Кьве гъвечlи аял
Лерик районда яшамиш жезвай Муьслуьм

Фейзиеван 92 йис тамам хьанва. И яшда адахъ 2
гъвечlи аял ава. Им аламатдин кар я. Пуд лагьай
гъилера эвленмиш хьайи М. Фейзиеван рушан 12,
хцин 8 йис я. Чкадин агъалийри лугьузвайвал,
агъсакъал гзаф сагълам я ва ада вичин гъвечlи
веледар хъсандиз хуьзва. И карда адаз чкадин
гьукуматдин органрини куьмек гузва.

Комбайнияр къачузва
Алай йисуз Азербайжандиз Германиядай
«Klass» моделдин 100 комбайн гъида. И ком-
байнийри никlер генани михьиз гуьдай мум-
кинвал гуда. Азербайжан Республикадин
Президент Илгьам Алиева кьиле тухузвай кар
алай тедбиррикай сад яз девирдив кьадай тех-
ника къачун  патал 10 миллион манат пулу-

нин такьатар чара авунва. 

Bu ilin fevralın 2-də Türkiyənin
İstanbul şəhərindəki  Şamil
Vəqfində maraqlı tədbir keçir-

ilmişdir. Adətən hər ayın ilk bazar
günü çay süfrəsi arxasında keçirlən
toplantıya bu dəfə əslən Azərbaycanın
Quba rayonundakı Qrız kəndinin
Binnətoğlu nəslindən
olan Abdullah Qubalı
məruzəçi  olaraq
dəvət edilmişdi.
Vəqfin divarlarından
Bakıda nəşr olunan
“Samur” qəzetinin
sayları və Qrız kən-
dinin foto-şəkilləri
asılmışdı. 

Abdullah Qubalı
qonaqları salamla-
yaraq coğrafiyanın
insana sadiq, vəfalı
və dürüst olduğunu
bildirərək, “Mən bu
gün sizlərə  çaylar-
dan, dağlardan,
daşlardan, mağaralar-
dan bəhs edəcəyəm,
çünkü onlar bizim əlimizdən tutaraq
tarixin dərinliklərinə aparır,” – dedi.

Türkiyənin Qars şəhəri yaxınlığın-
dan baş götürüb, Xəzər dənizinə
tökülən Kür çayından bəhs edən natiq
dedi: “Kür sözü ləzgi dilində çay, su
mənalarını verir. Maraqlıdır ki, Qarsın
Bəndivan və Ağzıaçıq köylərində
aparılan arxeoloji qazıntılarda herlərə
aid materiallar aşkar olunmuşdur.
Təsadüfi deyil ki, babamın köyü
Qrızın qonşuluğundakı Haput kən-
dinin sakinləri özlərini “her”
adlandırırlar. Bu kəndin camaatı suya
kür deyir. Bu, təsadüfi deyil. Qaldı ki,

Maykopda və Kubanda da iki çayın
adı Kürdür. Bütün bunlar Qafqaz
mədəniyyəti ərazisinin nə qədər geniş
olduğunu göstərir”.

Sözü ata-baba mirası olan yer
adlarına gətirib çıxaran A.Qubalı
Qudyal çayının adını ilk dəfə duy-

duğunda bu sözə məna vermədiyini,
fəqət daha sonra ləzgi dilində “sad,
qud” saylarını eşidəndə bir uşağın ilk
dəfə dilinin açılıb söz deməyinin
sevincini yaşadığını, Qudyalın da
“dörd” sayıyla bağlılığının fərqində
olduğunu anlatdı. Qrızdaki düzənliyin
at təlimləri üçün keçmiş yüzilliklərdə
açıldığını, atasının da ona öz ata-
babalarından söhbət edəndə “Mənim
babam Şeyx Şamil vaxtı goca kişi
olub, ruslarla hərbə gedib qayıdanların
atlarının tərini soyudub dincəlmiş
atlarla onları yola salırdı,” sözlərinin
yadına düşdüyünü söylədi.

Daha sonra A.Qubalı dil bəhsinə
keçdi. Quzey-Doğu Qafqaz coğrafyası
dil ailəsini təsnif edərkən Çeçenistan,
Dağıstan və Azərbaycanın quzeyində-
ki dillərə, bu dillərin oxşarlığına və
fərqli xüsusiyyətlərinə diqqət çəkdi.

Ləzgi dilinin Cənubi
Dağıstanın və Şimali
Azərbaycanın ortaq
dili olduğunu diq-
qətə çəkərək, bu
adın içində avar, lak,
tabasaran, dargi kimi
xalqların da yer
aldığını açıqladı. 

Daha sonra natiq
Xaçmaz, Xudat,
Qusar rayonları ilə
Xınalıq, Qəçreş, Elig
kəndlərinin qədim
mənbələrdə Khaç-
maz, Khudat,
Khusar,  Khaçhmaz,
K h ı n a l l u q ,
Gerçhresh, Alich

kimi yazıldığını diqqətə çəkdi. Çar ve
Sovetler vaxtında xalqlara, dillərə,
inançlara basqı olduğunu yada salan
Abdullah Qubalı “təəssüf ki, hazırda
Azerbaycanda yer adlarına yetərli
dərəcədə  əhəmiyyət verilmir,”  - deyə
bildirdi. 

Toplantıya gələnlər Sədaqət
Kərimovanın “Mənim doğma elim”
video-filminə birgə tamaşa etdilər.
Sonra onlar “Samur” qəzetinin önündə
şəkil çəkdirərək qəzetin rəhbərliyinə
və oxucularına salam yetirdilər.

